
తాలాంకనందినీపరిణయము








	ఉ.	
అంతకుమున్ సుభద్రను హలాయుధుఁ డట్లు నిరాకరింప నం

తంత దురంతచింతితహృదంతరయై దివసాంతవేళ శు

ద్ధాంతముఁ జేరి యొక్కకఠినావనికంకటిశయ్యపైని మే

నెంతయుఁ జేర్చి లోవెతల నేరికి దెల్పక కుందుచున్నెడన్.

	సీ.	
తగటుగిండేదారుతలపాగ మెలచితీ

        ర్చిన కసీదాకోరుశిస్తుతోడ

చినుకుబూసల తురంజీచెరంగులరంగు

        నీటు మీఱిన వల్లెవాటుతోడ

మగరాతిపనిహొయల్ బిగిమొసల్వాకట్టు

        కత్తిహత్తిన వామకరముతోడ

గొనఁబురాచిల్కముక్కునదీర్చు పిడిబాకు

        జుట్టుతాఫ్తాదట్టు కట్టుతోడ



	 





	తే.	
సకలమృగయావినోదాలసతనుఁ డగుచు

ఘనహజారంబుననె తురంగంబు డిగ్గి

వచ్చె తనతల్లియున్న నివాసమునకు

భద్రభుజబలరతుఁడు సుభద్రసుతుఁడు.



	 113





	క.	
తటుకున భవనాంగణమున

నిటునటు నల్గడలనెమకి యేకతమున కం

కటియ్య చటులకోపో

త్కటగతి వెతనొందు జనని గనుఁగొని బలికెన్.

	క.	
అమ్మా ముమ్మరమైన భ

రమ్మున నీమేను గళ దొఱంగినగతి నా

నెమ్మదిని దోఁచుచున్నవి

ధమ్మేమో దెల్పవమ్మ దాచకుమమ్మా.

	ఉ.	
అయ్యల కాపద ల్గలిగినట్టు వినంబడెనో మఱేమి యిం

కెయ్యెడ నెట్టివింత జనియించెనొ మామలుఁ గూర్మితోడ రా

